
OLIY TA’LIM JARAYONINING KREDIT-MODUL TIZIMIDA PROFESSOR-OʻQITUVCHI BILAN 
TALABALARNING PEDAGOGIK HAMKORLIGI 

 
Maqolada oliy ta’limning kredit-modul tizimida professor-oʻqituvchi bilan talabalarning pedagogik hamkorligi 

haqida ilmiy fikrlar yuritilgan boʻlib, shunga koʻra zaruriy yoʻl-yoʻriqlar, koʻrsatma hamda xulosalar keltirilgan. 

Kalit soʻzlar: oliy ta’lim, kredit-modul tizimi, pedagogik hamkor, oʻquv materiali, namunaviy, ishchi dastur, 

majmua, taqdimot, amaliy topshiriq, test, nazorat savollari, video dars, yakuniy nazorat savollari, demokratiya, 

oshkoralik, darsda muammoli ta’lim, mustaqil ish metodi, didaktik oʻyinlar, yangi pedagogik texnologiyalarning 

interfaol usullari. 

В статье кредитно-модульная система высшего образования содержит научные заключения о 

педагогическом сотрудничестве факультета и студентов, в соответствии с которыми даются необходимые 

рекомендации, инструкции и заключения. 

Ключевые слова: высшее образование, кредитно-модульная система, педагогический партнер, учебный 

материал, образец, рабочие программа, комплекс, презентация, практические задания, тест, контрольные 

вопросы, видеоурок, итоговые контрольные вопросы, демократия, прозрачность, проблемное обучение на 

уроках, метод самостоятельной работы, дидактические игры, интерактивные методы новых педагогических 

технологий. 

This article the credit-modular system of higher education contains scientific conclusions on the pedagogical 

cooperation of the faculty and students, in accordance with which the necessary recommendations, instructions and 

conclusions are given. 

Key words: higher education, credit-modular system, pedagogical partner, educational material, sample, work 

program, complex, presentation, practical task, test, control questions, video lesson, final control questions, democracy, 

transparency, problem-based learning in the classroom, method of independent work, didactic games, interactive 

methods of new pedagogical technologies. 

 

Oliy ta’limning kredit-modul tizimida pedagogik hamkorlik professor-oʻqituvchi bilan talabalarning 

hamkorlik faoliyati ta’lim subyektining oʻzaro muloqotiga boʻlgan ehtiyojini qondirish vositasi boʻlib 

qolmasdan, balki bu faoliyat oʻquv materialini oʻzlashtirish vositasiga ham aylanishi lozim. Talabalarning 

ta’limga ixlos qoʻyishi professor-oʻqituvchining mana shu hamkorlikni yarata bilishi mahoratiga bogʻliq. 

Bunday ta’limning kredit-modul tizimida pedagogik hamkorligi oʻzaro muloqotning shunday bir shaklidirki, 

unda professor-oʻqituvchi oʻzini ta’lim obyekti deb emas, balki mustaqil va erkin harakat qiluvchi shaxs, deb 

biladi. Talabalarning ta’limga qay darajada ixlos qoʻyishi professor-oʻqituvchining mana shu hamkorlikni 

yarata bilish mahoratiga bogʻliq. Oʻquv faoliyatidagi muhitning toʻgʻri uyushtirilishi talabalarning fanga 

boʻlgan qiziqishini oshiradi, ularni butun kuch va gʻayratini sarflashga undaydi. Professor-oʻqituvchilarning 

oʻrgatayotgan fani boʻyicha qaysidir bir ma’lumotga aniqlik kiritish paytida talabalarga yordam 

soʻrayotganday murojaat qilishi hamkorlik faoliyatini yanada chuqurlashtiradi. Talabalarni oʻrganuvchi va 

tarbiyalanuvchiga aylantirish oʻqish-oʻqitish jarayonini muvaffaqiyatli olib borish shartigina boʻlib qolmay, 

balki ularni mustaqil fikrlaydigan, yuksak salohiyatli va har jihatdan barkamol insonlar qilib tarbiyalashning 

ham muhim shartidir. Talabani oʻqitish va tarbiyalash jarayonining oʻzidayoq ta’limga nisbatan chuqur 

bilim, koʻnikma, malaka hosil qilib, bilim va tarbiya oluvchi shaxsiga aylanadi. Muammo yuzasidan olib 

borilgan izlanishlar talabalarning oʻquv jarayoniga munosabati professor-oʻqituvchi va talabalar oʻzaro ta’sir 

jarayonining toʻgʻri tashkil etilishi, oʻquv materiallarini tanlash va tashkil qilish, bilimlarni oʻzlashtirish 

jarayonini takomillashtirish usullariga, oʻquv natijalariga qoʻyiladigan baho tizimiga bogʻliqligini koʻrsatadi.  

Shunga koʻra, talabalarning mustaqil fikr yuritish jarayonini professor-oʻqituvchi bilan oliy ta’limning 

kredit modul tizimida pedagogik hamkorlik faoliyatiga chambarchas bogʻliq deyish mumkin. Bunday ta’lim 

jarayonida, ayniqsa, katta ahamiyatga ega, bular quyidagilardir: namunaviy, ishchi dastur, fanga taalluqli 

majmua, oʻtiladigan mavzular boʻyicha taqdimot, shunga koʻra amaliy, laboratoriya va seminar hamda 

mustaqil ish topshiriqlari, har bir mavzu yuzasidan testlar va shu bilan birga nazorat savollari, mavzuni 

yaxshi oʻziga qamrab olgan video darslar hamda barcha mavzularni oʻzida mujassamlashtirgan oraliq va 

yakuniy nazorat savollarini professor-oʻqituvchilar talabalarga yetkazib berishlari lozim. Shu bilan birga 

zamondan orqada qolmaslik uchun faqat ijodiy izlanishda boʻlishlarini talab etgan holda fan yuzasidan 

yangiliklarni talabalar professor-oʻqituvchilar nazorati ostida oddiydan murakkabga va soddadan qiyinga 

qarab bilim, koʻnikma va malakalarini oshirib olishlari lozim. Bu esa oʻz navbatida zamonamiz talablariga 

javob bera oladigan raqobatbardosh, kuchli kadrlarni yetishtirib berishga yordam beradi.  

Professor-oʻqituvchi bilan oliy ta’limning kredit-modul tizimida pedagogik hamkorlik faoliyatida teng 

munosabat oʻrnatar ekan, beriladigan har qanday topshiriq quvonch bilan bajariladi, natijada ta’lim 

samaradorligi ham ta’minlanadi. Ta’lim jarayonida talabalar faoliyatining shakllanishi fan asoslarini 

oʻzlashtirishga oid mexanizmgina boʻlib qolmasdan, balki shaxsning umumiy ijtimoiy-madaniy 

qobiliyatlarini tarkib toptirishga ham qaratilishini unutmaslik kerak. Bizningcha, oʻquv vaziyati ta’lim 

jarayonini tashkil qiluvchi oʻzgaruvchan tizim sanalib, u quyidagicha ikki qismdan iborat boʻladi:  

1) professor-oʻqituvchi bilan talabalar hamkorligi;  

2) talabalarning oʻzaro bir-birlari bilan hamkorligi. 

Professor-oʻqituvchi bilan talabalarning kredit-modul tizimidagi hamkorligi professor-oʻqituvchining 

talabalarga koʻrsatadigan yordamidan boshlanadi. U asta-sekin faollashib, oʻquv harakatlariga aylanadi. 

Natijada professor-oʻqituvchi bilan talabalar munosabati hamkorlik pozitsiyasiga oʻsib oʻtadi. Ijodkorlik va 

oʻzaro hamkorlik bir-biriga mustahkam bogʻliq. Zero, faqatgina ijodkorlik asnosida hamkorlik vujudga 

keladi va mana shu hamkorlikda ijodkorlik oʻz ifodasini topadi. Pedagogik ijodkorlikni faqatgina yangilikka, 

tajribalar oʻtkazishga intilish deb tushunmaslik kerak. Bu intilish sogʻlom fikrning rasmiyatchilik ustidan 

gʻalabasini ham ifoda etadi. Demokratiya, oshkoralik boʻlmagan joyda, ma’muriyatchilik va professor-

oʻqituvchining irodasi bilan dars jarayonida talabalarning mustaqil fikrlash faoliyatiga raxna solinsa, ijodiy 

hamkorlik barham topadi. Bakalavrning 1-, 2-kurslarida dars jarayonida talabalarning ijodiy fikrlash 

faoliyatiga xizmat qiladigan topshiriqlar ustida ishlash alohida oʻrin tutadi. Talaba oʻzi uchun qulay sharoitda 

hayotiy va oʻquv tajribasiga tayanib, ogʻzaki yoki yozma nutqi orqali fikrlash faoliyatini amalga oshiradi. 

Unda oʻrganilayotgan fanning oʻzi uchun noma’lum qirralari xususida oʻqituvchi bilan faol hamkorlik qilish 

uchun ruhiy tayyorgarlik paydo boʻladi. U mavzu yuzasidan berilgan savollarga tegishli javob qaytarish 

uchun mustaqil ijodiy izlanishlarga harakat qiladi.  

Oliy ta’lim jarayonining kredit-modul tizimida pedagogik hamkorlik professor-oʻqituvchi bilan 

talabalarning hamkorlik faoliyati muvaffaqiyatli va yuqori samarador boʻlishi uchun on-line Moodle tizimida 

professor-oʻqituvchi fanga taalluqli boʻlgan barcha ma’lumotlarni talab darajasida kiritishi lozim boʻladi. Bu 

on-line Moodle tizimida ma’lumot kiritish uchun Oʻzbekiston Respublikasi Oliy va oʻrta maxsus ta’lim 

vazirligining 2020-yilning 17-martdagi 233-buyrugʻiga 1-ilova “Ta’lim yoʻnalishlarining mutaxassislik 

fanlari boʻyicha elektron resusrslarga qoʻyiladigan talablar”da har bir fan boʻyicha kirish va fanning 

mavzulari hamda oraliq va yakuniy nazorat qismlaridan tashkil topgan quyidagilarga rioya etish lozim, bular 

quyidagi 16 ta zaruriy qismlardan iborat:  

I. Kirish qismi quyidagilardan tashkil topadi: 

1. Fan haqida ma’lumot (doc). 

2. Fan dasturi (pdf). 

3. Fanning axborot bilan ta’minlash (asosiy va qoʻshimcha adabiyotlar (pdf), Internet resurslari, 

xorijiy universitetlarning ochiq ta’lim resusrslari (havola). 

4. Glossariy – kursda ishlatiladigan atamalar, qisqartmalar va belgilar lugʻati (doc). 

5. Kirish qismida 5-10 daqiqalik videorolik (fanning mazmuni, maqsadi va erishiladigan natija 

haqida) tavsiya etiladi. 

II. Fanning mavzulari quyidagi ma’lumotlarni oʻz ichiga olishi kerak: 

6. Mavzuning nomi (doc). 

7. Mavzu boʻyicha savollar toʻplami (doc). 

8. Mavzu boʻyicha glossariy (ushbu ma’ruzaga kiritilgan atamalar roʻyxati, terminlar umumiy 

glossariyda mavjud boʻlishi kerak, kamida 7-10 ta soʻz (doc). 

9. Mavzuga oid asosiy va qoʻshimcha adabiyotlar (betlari koʻrsatilgan holda (pdf). 

10.  Internet tarmogʻida elektron manbalarga havolalar (matnlar, audio yoki videoroliklar, elektron 

kurubxona resusrslarining URL manzillari). 

11.  Talabalar mustaqil oʻrganishlari uchun nazariy material, masalan ma’ruza taqdimoti. 

12. Fan mavzusiga oid audiovisual materiallar, modellar, maketlar, namunalar, keyslar (tavsiya etiladi). 

13. Video ma’ruza: bunda videodagi faylning bir fragmentining davomiyligi 5-20 daqiqadan 

oshmasligi (tavsiya etiladi).  

14.  Talabalarning ma’ruza matnlarida taqdim etilgan va mustaqil ravishda oʻrgangan nazariy 

materiallarini tushunishlari uchun bilimlarini nazorat qiluvchi test savollarini ishlab chiqish, test sinovlari 

bankini shakllantirishda variativlik (koʻp tanlov, yozishmalar, qisqa javob va boshqalar)dan foydalanish. 

III. Oraliq va yakuniy nazorat: 

15. Oraliq va yakuniy nazorat testlari yakuniy topshiriqlar. 

16. Yakuniy nazorat uchun savollar. 

Professor-oʻqituvchi bunday hamkorlik jarayonida talabalarning nutqini oʻstirish bilan birga 

diagnostik vazifani ham bajaradi, ya’ni talabalarning soʻz boyligi, qiziqish doirasini aniqlaydi, ijodiy 

iqtidorini chamalaydi. Ijodiy topshiriqlar ustida ishlash jarayonida bu gʻoyat muhimdir. Kasb ta’limi yoki 

axborot texnologiyalari mashgʻulotlarini oʻtish jarayonida oʻzaro muloqot ta’lim samaradorligini oshirishga 

yaqindan yordam beradi. Talabalar bilan muloqotda ularning qiziqishini muayyan maqsadga yoʻnaltirish, 

fikr-mulohazalarini albatta inobatga olmoq joiz. Professor-oʻqituvchi shakllantiruvchi muloqot davomida 

faqat bir oʻzi gapirmasdan, talabalarning fikrlarini ham eshita bilishi lozim. Dialogning har bir qatnashchisi 

uni davom ettirishdan manfaatdor boʻlishi lozim, shunga koʻra uni 3 ga boʻlish mumkin: 

I. Birinchidan, bunda fikrlarning turli-tumanligi.  

II. Ikkinchidan, mavzuga baho berish va tushunishdagi har xillik.  

III. Uchinchidan, til va boshqa ilmiy-texnik vositalarining umumiyligi samarali ta’sir koʻrsatishi 

mumkin.  

Muloqot davomida “bir tillilik” boʻlmaganda bir fikrga kelish juda qiyin. Jumladan, ayrim hollarda 

targʻibotchi masalani bayon etishda murakkab va notanish atamalardan foydalanishi natijasida talabalar 

uning fikrini tushunmaydilar. Agar ta’lim jarayonida dialog amalga oshmasa, professor-oʻqituvchi materialni 

talabalarga yetkazishning zarur shaklini topa olmagan hisoblanadi. Professor-oʻqituvchi talabalar bilan 

hamkorlik munosabatlarini oʻrnatish uchun quyidagi talablarga amal qilishi kerak:  

1) talaba shaxsi hurmat qilinishi, muloqot jarayonida ularning qiziqishlari va imkoniyatlari inobatga 

olinishi lozim;  

2) har bir talabada qandaydir qobiliyat mavjudligiga ishonch bildirish va ularni yuzaga chiqarishga 

yordamlashish kerak hamda talabada oʻz imkoniyatlariga, kuchiga ishonch tuygʻusini tarbiyalash lozim;  

3) professor-oʻqituvchi talaba bilan doʻst, oʻrtoqlik munosabatlarini oʻrnatish bilan teng hamkor 

sifatida faoliyat yuritishi kerak;  

4) talabalarning muvaffaqiyatlaridan quvonish, tashvishlariga sherik boʻlish va ragʻbatlantirish orqali 

ularning kelajakka boʻlgan ishonchini oshirish lozim;  

5) munosabat jarayonida axloqiy qonun-qoidalarga qat’iy rioya etilishi professor-oʻqituvchi obroʻyini 

oshirishga yordam beradi. 

Oliy ta’lim tizimida professor-oʻqituvchi bilan talabalarning kredit-modul tizimidagi hamkorligida 

talabalarning professor-oʻqituvchi bilan erkin muloqot olib borishlari uchun qulay shart-sharoitlar yaratish, 

ya’ni talabalarning xato qilishdan qoʻrqmay, oʻz fikrlarini erkin bayon qilishlariga erishish, xatolarini 

tuzatish uchun imkon berish, ularni mustaqil fikrlashga oʻrgatish bilan bir qatorda, bunday xatolarning qayta 

takrorlanmasligini ta’minlaydi, har bir mavzuni erkin muhokama qilishga zamin yaratadi, talabalarning 

yutugʻiga sherik, muammolarini hal etishga koʻmakchi boʻlish professor-oʻqituvchi va talabani ishonchli 

maslakdoshga aylantiradi.  

Shunday qilib, professor-oʻqituvchi bilan talabalarning oliy ta’lim jarayonining kredit-modul tizimida 

pedagogik hamkorligi yuzasidan bildirilgan fikr-mulohazardan quyidagi xulosalarga kelish mumkin:  

1) darsda muammoli ta’lim, mustaqil ish metodidan, didaktik oʻyinlar va yangi pedagogik 

texnologiyalarning interfaol usullaridan foydalanish professor-oʻqituvchi bilan talabalar munosabatini toʻgʻri 

yoʻlga qoʻyishning muhim omilidir;  

2) fanga taalluqli bilimlarni oʻzlashtirishda talabalarning professor-oʻqituvchi fikrini toʻgʻridan-toʻgʻri 

qabul qilmasdan, muhokama qilishi, mustaqil ravishda xulosalar chiqarishi mustaqil fikrlashga oʻrgatishga 

ijobiy ta’sir koʻrsatadi;  

3) on-line Moodle va Hemis tizimida professor-oʻqituvchi fanga taalluqli boʻlgan barcha 

ma’lumotlarni talab darajasida kiritishi lozim; 

4) muammolarni hal etishda professor-oʻqituvchining har bir talaba fikri, munosabati va qarashlarini 

hurmat qilishi hamkorlikning samaradorligini ta’minlaydi. 

ЛОЙИҲАВИЙ ТАЪЛИМ ВОСИТАСИДА БЎЛАЖАК ЎҚИТУВЧИЛАРНИНГ 
КОММУНИКАТИВ МАДАНИЯТИНИ РИВОЖЛАНТИРИШНИНГ ИЖТИМОИЙ-

ПЕДАГОГИК ЗАРУРАТИ 
 

Мақолада лойиҳавий таълим воситасида бўлажак ўқитувчиларнинг коммуникатив маданиятини 

ривожлантиришнинг ижтимоий-педагогик зарурати хусусида фикр баён этилган. 

Калит сўзлар: лойиҳа, таълим, восита, ўқитувчи, педагогик фаолият, педагогик жараён, фаолият. 

В статье изложена мысль о социально-педагогической необходимости развития коммуникативной 

культуры будущих педагогов средствами проектного обучения. 

Ключевые слова: проект, Обучение, средство, учитель, педагогическая деятельность, педагогический 

процесс, деятельность. 

The article presents the idea of the socio-pedagogical necessity of developing the communicative culture of 

future teachers by means of project-based training. 

Keywords: project, Training, means, teacher, pedagogical activity, pedagogical process, activity. 

 

 Лойиҳавий таълим педагогика амалиётида 300 йилдан ортиқ қўлланилиб келмоқда. Немис 

педагоги М. Кноллнинг тадқиқотига кўра, «лойиҳа»  тушунчасининг пайдо бўлиши XVI асрга 

тааллуқли бўлиб, италиялик меъморларнинг меъморликни фан деб эълон қилиб, уни ўқув фанлари 

даражасига чиқарган ҳолда ўз фаолиятларини касбга айлантиришга уринишлари билан боғлиқ.  

XVIII аср охирида муҳандислик касблари пайдо бўлиши натижасида ўқув лойиҳаси дастлаб 

Франция, сўнгра Германия, Австрия, Швейцарияда, XIX аср ўрталарида эса АҚШдаги техника ва 

саноат олий мактабларида қўлланила бошланган. 

Лойиҳа» атамаси ижтимоий фанлар соҳасига техника соҳасидан ўтган бўлиб, «Лойиҳа 

(лотинча-projectus- таржимада  олдинга ташланган)  –  аниқ қоидаларга мувофиқ  у ёки бу соҳа 

ҳолатини қайта қуришнинг асосий ғоясини англатади.  

Таълим маъносидаги лойиҳалаштириш ўқитувчи томонидан талабанинг муаммони излаш, уни 

ҳал этиш бўйича фаолиятни режалаштириш ва ташкиллаштиришдан то  оммавий баҳолашгача бўлган 

мустақил ҳаракат қилишини таъминловчи махсус ташкил этилган мақсадли ўқув фаолиятидир.    

Ўтган XX асрнинг кейинги 30 йили давомида машҳур дидактикашунослар М.Н.Скаткин, 

В.В.Краевский раҳбарлигида маълумот мазмунига педагогик ишлов бериш ва дидактик лойиҳаларни 

тайёрлаш назарияси ҳамда амалиётида янги йўналиш асосланган эди. Унда ижтимоий тажриба 

моҳиятини таҳлил қилиб, дидактик лойиҳаларни яратиш ғояси ишлаб чиқилди.  

С.И.Висотская, И.К.Журавлев, И.Я.Зорина, И.Я.Лернер, Ф.Б.Сушкова, В.С.Цетлин, 

В.С.Шубинский каби қилади олимларнинг илмий тадқиқотларида кўникма, малака, ижодий фаолият 

тажрибаси ва муносабатларни дидактик лойиҳаларнинг таркибий қисмлари шаклида қараш ва таҳлил 

қилиш ғояси қарор топди [1].  

Лойиҳалаш педагогик жараённи ташкил этиш ва унинг муваффақиятли кечишини таъминловчи 

муҳим шартларидан биридир. Педагогик жараённи лойиҳалашда: 

1) педагогик фаолият мазмунини таҳлил қилиш; 

2) натижаларни олдиндан кўра билиш; 

3) режалаштирилган фаолиятни амалга ошириш лойиҳасини яратиш каби вазифалар 

бажарилади.  

Бу босқичда ўқитувчининг мустақил, шу билан бирга таҳсил олувчи билан ҳамкорликда ўқув 

жараёнининг мазмуни, воситаларини белгилаш асосида лойиҳалаштирилган фаолияти етакчи ўрин 

тутади. Демак,  

Педагогик жараённи лойиҳалаш – лойиҳа  мазмун  фаолият учлиги асосида ташкил 

этилувчи педагогик фаолиятнинг умумий моҳиятини яхлит  ифодалашга хизмат қилувчи лойиҳани 

яратишдир [2].  

 Лойиҳалар предмет ва унинг йўналишига кўра бирбиридан фарқланади. Лойиҳаларда педагог 

томонидан кетмакет амалга оширилувчи ва ташхиснинг қўйилиши билан якунланувчи таҳлилий 

фаолият; олдиндан кўра билиш ва лойиҳалаш каби ижодий фаолиятлар намоён бўлади. Ташхис, 

олдиндан кўра билиш ва лойиҳалаш ҳар қандай педагогик вазифани ҳал этишнинг ажралмас учлиги 

ҳисобланади. Лойиҳанинг мақсади олдиндан қоғозда тақвимрежа, қисқача ёзма баён сифатида акс 

  


